
Här Fernand Etgen 

President vun der Deputéiertechamber 

19, um Krautmaart 

L-1728 Lëtzebuerg

Lëtzebuerg, de 4. November 2020 

Här President, 
esou wéi d’Chamberreglement et virgesäit, biede mir Iech, dës dréngend parlamentaresch Fro un 
d’Madamm Gesondheetsminister, un den Här Educatiounsminister an un d’Madamm Familljeminister 
weiderzeleeden. 

Am Kader vun de Covid-Moossname bei der Schoulrentrée 2020/21 hat den 
Educatiounsminister ënner anerem mobil Teststatiounen ugekënnegt, déi bei Bedarf an 
d’Schoule komme kéinten. 

An deem Kontext wéilte mir der Regierung gär folgend Froe stellen: 

1. Sinn an Tëschenzäit schonn där mobil Teststatiounen am Asaz? Wann nee, ass en Delai
virgesinn, bis wéini déi éischt Statioune mussen asazfäeg sinn? Wéi vill mobil
Teststatioune si geplangt?

2. Wat fir eng Administratioun huet d’Responsabilitéit fir den Asaz vun dëse Statiounen?
3. Wéi sinn déi mobil Teststatioune personell besat? Wat fir Qualifikatiounen hunn déi Leit, 

déi an dësen Teststatioune schaffen?
4. Ass virgesinn, datt dës mobil Teststatiounen och an anere Beräicher wéi an der Schoul

agesat ginn (z.B. am CIPA)? Wa jo, wat fir Beräicher sollen dorop zeréckgräife kënnen?
5. Wat fir Prozedure si virgesi fir den Asaz vun enger mobiller Teststatioun an der Schoul

oder am CIPA?
6. Wien ass responsabel, fir esou eng Teststatioun ze ruffen? Wat fir Konditioune mussen

hei erfëllt sinn, fir datt esou eng Statioun op d’Plaz kënnt? Gëtt et Delaien, an deenen
déi mobil Teststatiounen, wa si bis kontaktéiert sinn, mussen op der Plaz sinn?

Mat déiwem Respekt, 

Jeff Engelen Fred Keup 
Deputéierten Deputéierten 

n° 3095

Le caractère urgent de la question a été reconnu (04.11.2020) 

 LE GOUVERNEMENT 
DU GRAND-DUCHÉ DE LUXEMBOURG 
Ministère de la Santé 

  

Réponse commune de Madame la Ministre de la Santé, de Madame la Ministre de la Famille et de 
l'Intégration et de Monsieur le Ministre de l'Éducation nationale, de l'Enfance et de la Jeunesse ä la question 
parlementaire urgente n° 3095 du 4 novembre 2020 de Monsieur le Député Jeff Engelen et de Monsieur le 
Député Fred Keup concernant les "Stations de dépistage de la Covid-19 mobiles". 

Wat d'Schoulen ugeet, gouf de Choix getraff, fir mat Testequippen ze schaffen. Et geet an der Haaptsaach 
drëm, fir d'Kanner an d'Enseignanten aus dem Szenario 1 (1 positive Fall an der Klass, Source d'infection vu 
baussen) direkt an der Schoul kënnen ze testen, wann déi 6 Deeg nom leschte Kontakt mat deem Positiven 
eriwwer sinn. D'Eltere mussen natierlech hiren Accord fir &sen Test ginn, hunn awer och d'Méiglechkeet, 
d'Kand op eegen lnitiativ an engem Labo testen ze loossen. 

Mir hunn den Ament eng Dosen Équippe vun 2 Leit virgesinn, allkéiers ee Professionellen aus dem 
Santésberäich, deen déi néideg Kompetenzen huet fir een Ofstréch ze maachen, an eng Persoun, déi fir den 
administrative Volet responsabel ass. 

Dés Equippe gi vum Educatiounsministère a vum LNS coordinéiert a ginn an d'Gebaier, fir déi Tester ze 
realiséieren. Dat geschitt bannent de Schoulstonnen. 

Aner Beräicher wéi z.B. d'CIPA'en oder Maisons de soins ginn net iwwer den selwechten Dispositif wéi deen 
fir d'Schoulen ofgedeckt. Des Strukturen ginn iwwer den mobilen lnterventiounsdispositif getest deen am 
Kader vum LST zesummen mat der Gesondheetsdirektioun en place gesat gouf. 

Am Kader vun den Aarbechten am LST ass een Plang opgestallt ginn wou ganz genau festgehalen ass wéi eng 
Beräicher bis Enn Mäerz am Kader vun den Interventions mobiles getest sollen ginn. Fir Strukturen wéi 
CIPA'en oder Maisons de soins, gétt et een genauen Planning wéini d'Interventiounsequippen op d'Platz 
kommen fir déi verschidden Strukturen ze testen. Désen Planning kann natierlech jee nodeems adaptéiert 
ginn fir prioritär eventuell Clusteren ze testen wann der optauchen. An sou engem Fall gétt den normalen 
Planning énnerbrach fir en Urgence den Cluster ganz duerch ze testen. 

Des Tester ginn all vun den Laboratoires Reunis duerchgefouert, déi den Zouschlag vun der éffentlecher 
Ausschreiwung vum LST 2 kruten. D'Résidenten aus den verschidden Beräicher an hiren Dokter ginn vun 
Laboratoires Reunis informéiert. D'Resultater vun den Tester ginn och an den System vun der Inspection 
sanitaire gespeist. 

